КОМИ РЕСПУБЛИКАЛӦН ОЛАНПАС

“Коми Республикаын меставывса асвеськӧдлӧм серти
 ӧткымын юалӧм йылысь” Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн 			          2017 вося лӧддза-номъя тӧлысь 22 лунӧ

1 статья. Пыртны “Коми Республикаын меставывса асвеськӧдлӧм серти ӧткымын юалӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2014, 33 №, 667 ст.; 35 №, 722 ст.; 2015, 12 №, 157 ст.; 2016, 20 №, 297 ст.) татшӧм вежсьӧмъяс:
1. 3 статья гижны тадзи:
“3 статья
1. Муниципальнӧй районъясса, кар кытшъясса муниципальнӧй юкӧнъясын муниципальнӧй юкӧнъясса юралысьясыс бӧрйыссьӧны тайӧ муниципальнӧй юкӧнъясса бӧрйӧм органъясӧн сійӧ кандидатъяс лыдысь, кодъясӧс сетӧ конкурслӧн бӧртасъяс серти конкурснӧй комиссия, да такӧд ӧтпырйӧ юрнуӧдӧны меставывса администрацияӧн (муниципальнӧй юкӧнса олӧмӧ пӧртысь-тшӧктысь орган) (водзӧ – меставывса администрация).
2. Кар овмӧдчӧминъясса муниципальнӧй юкӧнъясын, кутшӧмъяс лӧсялӧны тайӧ Оланпаслӧн 4 статьяса 2 юкӧнӧн урчитӧм условиелы, индӧм муниципальнӧй юкӧнъясса юралысьясыс бӧрйыссьӧны муниципальнӧй юкӧнса бӧрйӧм органӧн аслас пырысьяс лыдысь да збыльмӧдӧны сылӧн веськӧдлысьлысь уджмогъяс.
3.  Овмӧдчӧминъясса муниципальнӧй юкӧнъясын, тайӧ статьяса 6 юкӧнын индӧмаяс кындзи, сикт овмӧдчӧминъяслӧн, а сідзжӧ кар овмӧдчӧминъяслӧн муниципальнӧй юкӧнъясса юралысьясыс, кутшӧмъяс оз лӧсявны тайӧ Оланпаслӧн 4 статьяса 2 юкӧнӧн урчитӧм условиелы, тайӧ Оланпас да муниципальнӧй юкӧнъясса подувпуктасъяс серти бӧрйыссьӧны муниципальнӧй бӧрйысьӧмъяс вылын либӧ тайӧ муниципальнӧй юкӧнъясса бӧрйӧм органъясӧн аслас пырысьяс лыдысь.
4. Тайӧ статьяса 3 юкӧнын индӧм кар овмӧдчӧминъяслӧн муниципальнӧй юкӧнъясса юралысьясыс тайӧ Оланпас да муниципальнӧй юкӧнъясса подувпуктасъяс серти:
1) муниципальнӧй бӧрйысьӧмъяс вылын бӧрйӧм дырйи либӧ пырӧны муниципальнӧй юкӧнса бӧрйӧм органлӧн пырысьяс лыдӧ да збыльмӧдӧны сылӧн веськӧдлысьлысь уджмогъяссӧ, либӧ юрнуӧдӧны меставывса администрацияӧн;
2) муниципальнӧй юкӧнса бӧрйӧм органӧн аслас пырысьяс лыдысь бӧрйӧм дырйи збыльмӧдӧны сылӧн веськӧдлысьлысь уджмогъяссӧ либӧ юрнуӧдӧны меставывса администрацияӧн;
3) оз вермыны ӧти кадӧ збыльмӧдны муниципальнӧй юкӧнлӧн бӧрйӧм органса веськӧдлысьлысь уджмогъяссӧ да меставывса администрациялӧн юралысьлысь уджмогъяссӧ.
5. Тайӧ статьяса 3 юкӧнын индӧм сикт овмӧдчӧминъяслӧн муниципальнӧй юкӧнъясса юралысьясыс тайӧ Оланпас да муниципальнӧй юкӧнъясса подувпуктасъяс серти:
1) муниципальнӧй бӧрйысьӧмъяс вылын бӧрйӧм дырйи пырӧны муниципальнӧй юкӧнса бӧрйӧм органлӧн пырысьяс лыдӧ да збыльмӧдӧны сылӧн веськӧдлысьлысь уджмогъяссӧ;
2) муниципальнӧй юкӧнса бӧрйӧм органӧн аслас пырысьяс лыдысь бӧрйӧм дырйи збыльмӧдӧны сылӧн веськӧдлысьлысь уджмогъяссӧ;
3) оз вермыны ӧти кадӧ збыльмӧдны муниципальнӧй юкӧнлӧн бӧрйӧм органса веськӧдлысьлысь уджмогъяссӧ да меставывса администрациялӧн юралысьлысь уджмогъяссӧ. Тайӧ пунктӧн урчитӧм дзескӧдӧмыс оз паськав сикт овмӧдчӧминса муниципальнӧй юкӧнлӧн меставывса асвеськӧдлан органъяс вылӧ, кӧні тайӧ муниципальнӧй юкӧнса подувпуктас серти урчитӧма меставывса администрацияӧс котыртӧм, кодӧн веськӧдлӧ муниципальнӧй юкӧнса юралысь, коді збыльмӧдӧ муниципальнӧй юкӧнлӧн бӧрйӧм органса веськӧдлысьлысь уджмогъяс.
6. Кар (сикт) овмӧдчӧминъясса муниципальнӧй юкӧнъясын, кӧні муниципальнӧй юкӧнъясса бӧрйӧм органъяслысь уджмогъяссӧ збыльмӧдӧны гражданалӧн скодӧн, муниципальнӧй юкӧнъясса юралысьясыс бӧрйыссьӧны гражданалӧн скод вылын, збыльмӧдӧны меставывса администрацияяслӧн юралысьяслысь уджмогъяс.
7. Урчитны муниципальнӧй юкӧнъясса юралысьяслысь татшӧм ӧтувъя нимъяс:
1) тайӧ статьяса 1 юкӧнын индӧм муниципальнӧй юкӧнъясын:
а) муниципальнӧй районса муниципальнӧй юкӧнын:
муниципальнӧй районса юралысь – администрацияса юралысь (юрнуӧдысь) (районса юралысь);
б) кар кытшса муниципальнӧй юкӧнын:
кар кытшса юралысь – администрацияса юралысь (юрнуӧдысь) (кытшса юралысь);
2) кар овмӧдчӧминса муниципальнӧй юкӧнын, кутшӧм лӧсялӧ тайӧ Оланпаслӧн 4 статьяса 2 юкӧнӧн урчитӧм условиелы:
кар овмӧдчӧминса юралысь – Сӧветса веськӧдлысь (овмӧдчӧминса юралысь);
3) кар (сикт) овмӧдчӧминса муниципальнӧй юкӧнын, кӧні муниципальнӧй районса да кар (сикт) овмӧдчӧминса подувпуктасъяс серти урчитӧма котыртны муниципальнӧй районса меставывса администрация, коді збыльмӧдӧ кар (сикт) овмӧдчӧминлӧн меставывса администрациялысь уджмогъяс:
кар (сикт) овмӧдчӧминса юралысь – Сӧветса веськӧдлысь (овмӧдчӧминса юралысь);
4) сикт овмӧдчӧминса, а сідзжӧ кар овмӧдчӧминса муниципальнӧй юкӧнын, кутшӧмъяс оз лӧсявны тайӧ Оланпаслӧн 4 статьяса 2 юкӧнӧн урчитӧм условиелы, кӧні муниципальнӧй юкӧнса юралысьыс збыльмӧдӧ муниципальнӧй юкӧнлӧн бӧрйӧм органса веськӧдлысьлысь уджмогъяс:
кар (сикт) овмӧдчӧминса юралысь – Сӧветса веськӧдлысь (овмӧдчӧминса юралысь);
5)  кар овмӧдчӧминса муниципальнӧй юкӧнын, кутшӧм оз лӧсяв тайӧ Оланпаслӧн 4 статьяса 2 юкӧнӧн урчитӧм условиелы, кӧні муниципальнӧй юкӧнса юралысьыс юрнуӧдӧ меставывса администрацияӧн:
кар овмӧдчӧминса юралысь – администрацияса юралысь (юрнуӧдысь) (овмӧдчӧминса юралысь);
6) сикт овмӧдчӧминса муниципальнӧй юкӧнын, кӧні муниципальнӧй районса юралысьыс тайӧ муниципальнӧй юкӧнса подувпуктас серти збыльмӧдӧ муниципальнӧй юкӧнлӧн бӧрйӧм органса веськӧдлысьлысь уджмогъяссӧ да юрнуӧдӧ меставывса администрацияӧн:
сикт овмӧдчӧминса юралысь (овмӧдчӧминса юралысь);
7) тайӧ статьяса 6 юкӧнын индӧм муниципальнӧй юкӧнын:
кар (сикт) овмӧдчӧминса юралысь – администрацияса юралысь (юрнуӧдысь) (овмӧдчӧминса юралысь).”.
2. 5 статьяын:
1) 1 юкӧнын:
а) медводдза абзацын “Кар кытшлӧн” кывъяс вежны “Муниципальнӧй районлӧн, кар кытшлӧн” кывъясӧн;
б) мӧд абзацын “Кар кытшлӧн” кывъяс вежны “Муниципальнӧй районлӧн, кар кытшлӧн” кывъясӧн, “кар кытшлӧн муниципальнӧй юкӧнса” кывъяс вежны “лӧсялана  муниципальнӧй юкӧнса” кывъясӧн;
в) коймӧд абзацын “Кар кытшлӧн” кывъяс вежны “Муниципальнӧй районлӧн, кар кытшлӧн” кывъясӧн, “индӧ” кыв бӧрын содтыны “лӧсялана” кыв;
г) содтыны татшӧм сюрӧса абзац:
“Тайӧ Оланпаслӧн 6 статьяса 2 юкӧнлӧн медводдза абзацӧн урчитӧм случайын муниципальнӧй районса муниципальнӧй юкӧнын конкурснӧй комиссия котыртігӧн конкурснӧй комиссияӧ пырысьясысь ӧти нёльӧд юкӧнсӧ индӧ муниципальнӧй районлӧн муниципальнӧй юкӧнса бӧрйӧм орган, ӧти нёльӧд юкӧнсӧ – кар (сикт) овмӧдчӧминлӧн муниципальнӧй юкӧнса бӧрйӧм орган, коді лоӧ муниципальнӧй районлӧн административнӧй шӧринӧн, а джынсӧ – Коми Республикаса Юралысь.”;
2) 2 юкӧнын “кар кытшлӧн” кывъяс вежны “муниципальнӧй районлӧн, кар кытшлӧн” кывъясӧн.
3. 6 статьяын:
1) 4, 5 юкӧнъяс гижны тадзи:
“4. Меставывса администрациялӧн юралысьӧн (юрнуӧдысьӧн) лоӧ:
1) муниципальнӧй районлӧн, кар кытшлӧн муниципальнӧй юкӧнса юралысь, кодӧс бӧрйис тайӧ муниципальнӧй юкӧнса бӧрйӧм орган сійӧ кандидатъяс лыдысь, кодъясӧс сетіс конкурслӧн бӧртасъяс серти конкурснӧй комиссия;
2) морт, кодӧс индӧны кар (сикт) овмӧдчӧминлӧн меставывса администрациялӧн юралысь (юрнуӧдысь) чинӧ контракт серти, кутшӧмӧс кырымалӧма муниципальнӧй юкӧнса подувпуктасӧн урчитӧм уджмогъяс збыльмӧдан кадколаст вылӧ индӧм чинын уджалӧм вылӧ конкурслӧн бӧртасъяс серти;
3) муниципальнӧй юкӧнса подувпуктас серти кар овмӧдчӧминлӧн муниципальнӧй юкӧнса юралысь, кутшӧм оз лӧсяв тайӧ Оланпаслӧн 4 статьяса 2 юкӧнӧн урчитӧм условиелы;
4) сикт овмӧдчӧминлӧн муниципальнӧй юкӧнса юралысь, коді тайӧ муниципальнӧй юкӧнса подувпуктас серти ӧтпырйӧ збыльмӧдӧ муниципальнӧй юкӧнлӧн бӧрйӧм органса веськӧдлысьлысь да меставывса администрациялӧн юралысьлысь (юрнуӧдысьлысь) уджмогъяссӧ;
5) тайӧ Оланпаслӧн 3 статьяса 6 юкӧн серти бӧрйӧм муниципальнӧй юкӧнса юралысь.
5. Кар (сикт) овмӧдчӧминлӧн меставывса администрациялӧн юралысь (юрнуӧдысь) чинын уджалӧм вылӧ конкурс нуӧдан пӧрадоксӧ урчитӧ муниципальнӧй юкӧнса бӧрйӧм орган. Конкурс нуӧдан пӧрадокын колӧ урчитны конкурслысь условиеяс, кадпас, кад да да сійӧс нуӧдан места йылысь тӧдмӧгъяс, контракт бала йӧзӧдӧмсӧ конкурс нуӧдан лунӧдз 20 лунысь оз сёрджык.
Кар (сикт) овмӧдчӧминса муниципальнӧй юкӧнын конкурснӧй комиссияӧ пырысьяслысь ӧтувъя лыдсӧ урчитӧ кар (сикт) овмӧдчӧминлӧн муниципальнӧй юкӧнса бӧрйӧм орган.
Кар (сикт) овмӧдчӧминса муниципальнӧй юкӧнын конкурснӧй комиссияӧ пырысьяс лыдысь джынсӧ индӧ лӧсялана овмӧдчӧминлӧн бӧрйӧм орган, а мӧд джынсӧ – муниципальнӧй районлӧн меставывса администрациялӧн юралысь (юрнуӧдысь).”;
2) 6 юкӧн киритны.
4. 10 статьяса 1, 2 юкӧнъясын “5 юкӧн” кывъяс лӧсялана вежлӧгын вежны “6 юкӧн” кывъясӧн лӧсялана вежлӧгын.

2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти. 
Муниципальнӧй юкӧнъяслысь подувпуктасъяссӧ колӧ лӧсьӧдны “Россия Федерацияын меставывса асвеськӧдлӧм котыртан ӧтувъя принципъяс йылысь” Федеральнӧй оланпаслӧн, тайӧ Оланпаслӧн корӧмъяс серти тайӧ Оланпас вынсялан лунсянь куим тӧлысь чӧжӧн.
Муниципальнӧй районъяслӧн муниципальнӧй юкӧнъясса юралысьясӧс бӧръян пӧрадоксӧ вежан юкӧнын тайӧ Оланпаслӧн положениеясӧн вӧдитчӧны тайӧ Оланпас вынсялан лунӧдз бӧрйӧм муниципальнӧй районъяслӧн муниципальнӧй юкӧнъясса юралысьяслӧн уджмогъяс збыльмӧдан кадколаст кольӧм бӧрын.

Коми Республикаса Юралысь 				          	  С.А. Гапликов

